
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
慈幼弱之心，彼雖賤，而乃骨肉也，不得已收養之；英廟以彼輩禍根也，嚴敎大段，吾若從以妬嫉，則恐小朝益難堪，故吾忍而度日。英廟每責余以不妬，非常情也，至承嚴敎矣。自某年後，彼輩益無所依，吾憐惻而撫恤，以至成人，將出外矣，英廟憂之。先親則以一片公心，但知景慕宮之骨肉，告于英廟曰“彼輩今將出外，而血氣未定，若爲他人所誑誘，則不知作何樣變怪，此爲大悶。臣之處地，切近世孫，無所嫌疑。臣當敎誨，不入外道，則非爲渠也，乃國之福也。”英廟敎以“卿之心，極感歎矣，然渠等其能善從卿之敎訓乎？吾甚憂之。”其時子弟輩認以禍根，諫以勿相關，渠或來吾家，則少年皆避而不見，先親及責以回曲，但務以

